
თბილისის სამედიცინო აკადემია

ელ.გაზეთი

ამ გამოცემაში

ძვირფასო მკითხველო,

მოხარული ვართ, გაგიზიაროთ თბილისის სამედიცინო აკადემიის
(თსა) ელექტრონული გაზეთის რიგით მეSvide გამოცემა. 

ამ გამოცემაში გაეცნობით ინფორმაციას თსა-ში 2025 წლის
აპრილიდან 2025 წლის აგვისტოს ჩათვლით განხორციელებული
ღონისძიებების შესახებ. 

პატივისცემით,
თსა-ს საზოგადებასთან ურთიერთობისა და მარკეტინგის
სამსახური

განათლება და
პარტნიორობები

blogebi

სოციალური

პასუხისმგებლობა

სტუდენტური
ცხოვრება

სოფლის ექიმის 6 დღე - ლეჩხუმი,
სვანეთი
თსა-ს ტრანსდისციპლინური ხასიათის
ფოტოპროექტმა წელს საქართველოს
კიდევ ორი რეგიონი, ლეჩხუმი და სვანეთი
მოიცვა. თსა-ს ხუთმა სტუდენტმა მესტია,
ჭუბერი, ბეჩო, უსახელო, ცხუმარი და
ღვირიში მოიარა და იქ მომუშავე სოფლის
ექიმების ცხოვრება ფირზე აღბეჭდა.

საერთაშორისო კონფერენცია -
პაციენტის უსაფრთხოება

თბილისის სამედიცინო აკადემიის
ორგანიზებით საერთაშორისო
კონფერენცია გაიმართა - „პაციენტის
უსაფრთხოების მაღალი სტანდარტების
მიღწევა და შენარჩუნება ხარისხის
უწყვეტი გაუმჯობესების მიდგომით“.

განათლება და პარტნიორობები

აპრილი 2025 - აგვისტო 2025 მეSvide გამოცემა

AMEE 2025

თბილისის სამედიცინო აკადემიამ მონაწილეობა მიიღო
სამედიცინო განათლების საერთაშორისო ასოციაციის
ყოველწლიურ კონფერენციაში AMEE 2025. სამ დღიან
ღონისძიებას წელს ბარსელონამ (ესპანეთი) უმასპინძლა.
თსა კონფერენციაზე წარადგინეს თსა-ს ერთსაფეხურიანი
საგანმანათლებლო პროგრამის ხელმძღვანელებმა ცისანა
ლომაშვილმა და კახა ბრეგვაძემ, სამეცნიერო-კვლევითი
დეპარტამენტის ხელმძრვანელმა გელა ბესელიამ,
ფაკულტეტის განვითარების დეპარტამენტის
ხელმძრვანელმა მაკა ზარნაძემ და რექტორის მიმდინარე
საქმეების კოორდინატორმა ანა მამისეიშვილმა.
გარდა AMEE 2025-ში მონაწილეობისა, მაკა ზარნაძემ ასევე
მონაწილეობა მიიღო ფაკულტეტის განვითარების მე-8
საერთაშორისო კონფერენციაში (ICFDHP), სადაც ხაზი გაესვა
ფაკულტეტის განვითარების წამყვან როლს სწავლების
ხარისხის გაუმჯობესებაში, ფაკულტეტის განვითარების
შესაძლო სტრატეგიებს და კვლევების მნიშვნელობას
ფაკულტეტის განვითარების მიმართულებით პრობლემის
იდენტიფიცირებისა და მისი დაძლევის გზების ძიების
მიზნით.

საერთაშორისო კონფერენცია - პაციენტის
უსაფრთხოება

პაციენტის უსაფრთხოების მაღალი სტანდარტების მიღწევა
და შენარჩუნება ხარისხის უწყვეტი გაუმჯობესების
მიდგომით.
პეტრე შოთაძის სახელობის თბილისის სამედიცინო
აკადემიის ორგანიზებით საერთაშორისო კონფერენცია
გაიმართა, რომელიც სწორედ ამ საკითხს მიეძღვნა -
„პაციენტის უსაფრთხოების მაღალი სტანდარტების
მიღწევა და შენარჩუნება ხარისხის უწყვეტი გაუმჯობესების
მიდგომით“.
კონფერენცია მიზნად ისახავდა პაციენტის უსაფრთხოების
მართვის თანამედროვე მიდგომებზე ინფორმაციის
მიწოდებას ჯანდაცვის პროფესიონალებისთვის -
ექიმებისთვის, ექთნებისთვის, ხარისხის მართვის
სპეციალისტებისთვის, მმართველი გუნდისა და
ადმინისტრატორებისთვის, სტუდენტებისა და
რეზიდენტებისთვის. 
მომხსენებლებს შორის იყვნენ დარგის სპეციალისტები
ამერიკის შეერთებული შტატებიდან. “მაღალი სანდოობის
ორგანიზაცია” - პრეზენტაცია წარადგინა ასოცირებულმა
პროფესორმა პიტერ მარტელიმ (ჯანდაცვის
ადმინისტრირება და ხარისხი, სავიერის ბიზნეს სკოლა,
საფოლკის უნივერსიტეტი, ბოსტონი, აშშ); სამედიცინო
პროვაიდერების საერთაშორისო აკრედიტაციაზე,
გამოწვევებისა და შედეგების ანალიზზე ისაუბრა
პროფესორმა ტაილერ თაუერსმა (ჯანდაცვის პოლიტიკა და
ადმინისტრირება, უტას უნივერსიტეტი, აშშ); თავად
პრობლემის აქტუალობაზე, კერძოდ, საერთაშორისო
აკრედიტაციაზე, ჯანდაცვის ხარისხსა და პაციენტის
უსაფრთხოებაზე მოხსენება წარადგინა მედიცინის
მაგისტრმა, ჯანდაცვის ხარისხის საერთაშორისო
საზოგადოების სერტიფიცირებულმა სპეციალისტმა
პაციენტზე მორგებული კლინიკური პრაქტიკისა და
სამედიცინო სერვისების ხარისხის გარე შეფასების დარგში
ლელა სტურუამ. 

PULSI TV

PULSI TV - II

RADIO FORTUNA

ორთოპედიისა და ტრავმატოლოგიის საქართველოს
სტუდენტურმა ასოციაციამ (GSAOT) თსა-ს საგამოფენო
სივრცეში ღონისძიებას უმასპინძლა, რომელიც ძვლის
კიბოს შესახებ ცნობიერების ამაღლებას მიეძღვნა.
  „თეთრი შუქი: საღამო ძვლის კიბოს შესახებ ცნობიერების
ასამაღლებლად“ - ამ საქველმოქმედო ღონისძიებამ
გააერთიანა სტუდენტები, მთხრობელები და
გადაწყვეტილების მიმღები პირები ერთი საერთო მიზნის
გარშემო, სოლიდარობა გამოეხატათ ძვლის კიბოთი
დაზარალებულთა მიმართ.
  ღონისძიების მონაწილეებმა გარკვეული თანხა შეაგროვეს,
რომელიც სრულად გადაირიცხა შვეიცარიის კიბოს
საერთაშორისო ფონდში. ფონდი მხარს უჭერს
ონკოლოგიური მიმართულების კვლევებს, მკურნალობაზე
ხელმისაწვდომობასა და პაციენტებზე ზრუნვას მთელს
მსოფლიოში. 

თეთრი შუქი: საღამო ძვლის კიბოს შესახებ
ცნობიერების ასამაღლებლად“

@TBILISIMEDICALACADEMYWWW.TMA.EDU.GE TMA@TMA.EDU.GE (+995 32) 2912484

https://www.youtube.com/watch?si=vMk9HrPnneLHlbDS&fbclid=IwY2xjawLIi7VleHRuA2FlbQIxMQBicmlkETFvSEdRY1R4Q2VKMURSQjRKAR60eDbA-QOVzNymFzzjrSKGwcZeg3B3xn36WXfrcRLP_LI6jh5AAA2A6c1xAA_aem_gELdpSsVngOEv797QxGiLA&v=-8KRsf2a1YA&feature=youtu.be
https://www.facebook.com/61569149102428/videos/3076760929158327
https://www.facebook.com/61569149102428/videos/3076760929158327


განათლება და პარტნიორობები

ხელოვნური ინტელექტი უმაღლეს
განათლებაში

ევროპის უნივერსიტეტების ასოციაციის (European University
Association - EUA) ორგანიზებით ჩატარდა კონფერენცია
თემაზე:
„როგორ ქმნიან უნივერსიტეტები ხელოვნური ინტელექტის
ეპოქას“. კონფერენციის ფარგლებში განიხილა აკადემიური
პერსონალის, მკვლევრების, უმაღლესი საგანმანათლებლო
დაწესებულებების წარმომადგენელთა და პოლიტიკის
შემმუშავებლების მონაწილეობით განიხილა ხელოვნური
ინტელექტის გავლენა უმაღლეს განათლებასა და
უნივერსიტეტების მმართველობაზე. ღონისძიება მიზნად
ისახავდა როგორც მიმდინარე აქტივობების და
გამოწვევების განხილვას, ასევე პასუხისმგებლიანი, ეთიკურ
და ინკლუზიურ ჩარჩოებზე დაფუძნებული სტრატეგიების
განვითარების შესაძლებლობების განსაზღვრას.
კონფერენციის ერთ-ერთ პანელურ სესიას „ხელოვნური
ინტელექტი უმაღლეს განათლებაში –
ინტერსაუნივერსიტეტო მიდგომა“ უძღვებოდა თსა-ს გუნდის
წევრი, პროფესორი ეკატერინე კლდიაშვილი. პანელში
მონაწილეობდნენ შვედეთის, ირლანდიის, გერმანიის და
ბელგიის წამყვანი უნივერსიტეტების წარმომადგენლები. 

თსა-ს საგრანტო ოფისის “Horizon Europe” ინიციატივით
გაიმართა საინფორმაციო შეხვედრა. მისი მიზანი იყო 2025
წლის WIDERA სამუშაოპროგრამის (მონაწილეობის
გაფართოება და ევროპის კვლევითი სივრცის გაძლიერება)
და Marie Skłodowska-Curie-ისაქტივობების (MSCA) ფარგლებში
არსებული საგრანტო შესაძლებლობების შესახებ
ინფორმაციის მიწოდება თსა-ს საზოგადოებისთვის.
მომხსენებლები იყვნენ:

ნინო როდონაია – WIDERA მიმართულების ეროვნული
საკონტაქტო პირი
თეონა მაისურაძე – Marie Skłodowska-Curie-ის
აქტივობების ეროვნული საკონტაქტო პირი.

HORIZON EUROPE

პირველადი გადაუდებელი დახმარების ვორქშოპები
გრძელდება. ამჯერად თსა-ს გუნდი სერვანტესის
სახელობის გიმნაზია აია-GESS-ს ეწვია. როგორ უნდა
აღმოვუჩინოთ ადამიანს პირველადი გადაუდებელი
დახმარება პრე-ჰოსპიტალურ დონეზე - გიმნაზიის
მოსწავლეებსა და პედაგოგებს სწორედ ამ თემაზე
ესაუბრნენ აკადემიის წარმომადგენლები და სტუდენტები.
ვორქშოპის მონაწილე მოსწავლეებს შესაძლებლობა
მიეცათ თეორიულ ცოდნასთან ერთად პრაქტიკული
გამოცდილებაც მიეღოთ და ადგილზე შეეძინათ პირველადი
გადაუდებელი დახმარების საბაზისო უნარები. 
ვორქშოპის მონაწილე მოსწავლეებს გარდა პირველადი
გადაუდებელი დახმარების ტრენინგისა, შესაძლებლობა
მიეცათ ინფორმაცია მიეღოთ თსა-ს სასწავლო და
გაცვლითი პროგრამების, დაფინანსების თუ სხვადასხვა
ექსტრაკურიკულური აქტივობების შესახებ.

მეშვიდე გამოცემა

პირველადი გადაუდებელი დახმარების
ვორქშოპი გიმნაზიაში

აპრილი 2025 - აგვისტო 2025

AIA GESS

პირველადი გადაუდებელი დახმარების ცოდნა სხვა
ადამიანების გადარჩენისკენ გადადგმული ნაბიჯია.
შესაბამისად, საბაზისო უნარების ცოდნა ყველასთვის
აუცილებელია. სწორედ ამიტომ, თსა-ს გუნდი აგრძელებს
პირველადი გადაუდებელი დახმარების ვორქშოპების
სერიას. აკადემიის ადმინისტრაციის წარმომადგენლები და
სტუდენტები ამჯერად IB მთიების სკოლას ესტუმრნენ.
ვორქშოპის მონაწილე მოსწავლეებს თსა-ს სტუდენტებმა
თეორიულ ცოდნასთან ერთად პრაქტიკული გამოცდილებაც
გაუზიარეს და შესაძლებლობა მისცეს მულაჟებზე თავად
ჩაეტარებინათ მანიპულაციები.

პირველადი გადაუდებელი დახმარების
ვორქშოფი სკოლაში IB MTHIEBI

ტრენინგები თსა-ს აკადემიური და მოწვეული
პერსონალისათვის

აკადემიური და მოწვეული პერსონალის სამეცნიერო
-კვლევითი უნარების განვითარების ხელშეწყობის მიზნით
აკადემიაში ტრენინგების კვირეული გაიმართა:
თსა სადოქტორო პროგრამებისა და აკადემიის სამეცნიერო
პოტენციალის წარდგენა - სადოქტორო პროგრამების
ხელმძღვანელებმა, ეკატერინე კლდიაშვილმა და გია
კამკამიძემ შეხვედრის მონაწილეებს წარუდგინეს
სადოქტორო პროგრამები: “მედიცინის მეცნიერებები'' და
,,საზოგადოებრივი ჯანდაცვა". 
აკადემიური კეთილსინდისიერების პრინციპები - 
ეფექტური სამეცნიერო კომუნიკაციის ძირითადი
პრინციპები  

პირველადი გადაუდებელი დახმარების
ტრენინგი ახალციხეში

თსა-ს გუნდი განაგრძობს პირველადი გადაუდებელი
დახმარების ტრენინგებს. ამჯერად, აკადემიის პერსონალი
და სტუდენტები ქალაქ ახალციხის ჯერძო სკოლა “მზექას”
სტუმრობდნენ.
პირველადი გადაუდებელი დახმარების საბაზისო უნარების
ცოდნა არა მხოლოდ სამედიცინო პერსონალისთვის, არამედ
ნებისმიერი ჩვენგანისთვის აუცილებელია. რა უნდა
ვიცოდეთ და როგორ უნდა მოვიქცეთ კტირიკულ
ვითარებაში?
სწორედ ამ კითხვებს გასცეს პასუხები თსა-ს სტუდენტებმა
და სკოლის მოსწავლეებს შესაძლებლობა მისცეს
მულაჟებზე თავად ჩაეტარებინათ მანიპულაციები.

თსა-ს გუნდი ვალდორფის სკოლაში

თსა-ს გუნდი აგრძელებს პირველადი გადაუდებელი
დახმარების ტრენინგებს. ამჯერად, აკადემიის
ადმინისტრაციის წარმომადგენლები და სტუდენტები
თბილისის თავისუფალი ვალდორფის სკოლას ესტუმრნენ.
ვორქშოპის მონაწილე მოსწავლეებს თსა-ს სტუდენტებმა
თეორიულ ცოდნასთან ერთად პრაქტიკული გამოცდილებაც
გაუზიარეს და შესაძლებლობა მისცეს მულაჟებზე თავად
ჩაეტარებინათ მანიპულაციები.

ახალი საერთაშორისო შესაძლებლობები თსა-ს
სტუდენტებისთვის

თბილისის სამედიცინო აკადემიაში Project IMG-ისა და IMG
Unity Collective-ის სკოლის ფილიალი ოფიციალურად
გაიხსნა. ეს კი თსა-ს სტუდენტებს საშუალებას მისცემს
ისარგებლონ Project IMG-ის მიერ შემოთავაზებული მრავალი
სერვისით, საგანმანათლებლო კურსებით, ტრენინგებითა
და ვებინარით, ასევე სტუდენტებს შესაძლებლობა
მიეცემათ ჩაერთონ საზოგადოების სამსახურში და
საქველმოქმედო საქმიანობაში.
Project IMG არის ექიმთა გლობალური გაერთიანება,
რომელიც მხარს უჭერს საერთაშორისო სამედიცინო
კურსდამთავრებულებსა და სტუდენტებს ისეთ რესურსებზე
წვდომაში, როგორიცაა აშშ-ის ექიმის სალიცენზიო
გამოცდისთვის (USMLE) მომზადება, კლინიკური როტაციები
და კვლევის შესაძლებლობები აშშ-ში.
IMG Unity Collective-ის შექმნა მნიშვნელოვანი ინიციატივაა
და გლობალურ ჯანდაცვაში თანასწორობის
უზრუნველყოფაზეა ორიენტირებული. იგი მიზნად ისახავს,
რომ მოწყვლადმა მოსახლეობამ საჭირო სამედიცინო
მომსახურება დროულად და სრულყოფილად მიიღოს.
ზემოაღნიშნული პარტნიორობა თსა-ს სტუდენტებს,
მომავალ ექიმებს ხელს უწყობს კავშირი ჰქონდეთ 90-ზე
მეტი ქვეყნის მედიცინის სტუდენტთან.

პროფესორ კირან პანდიტის (აშშ) საჯარო
ლექცია თსა-ში

თსა-ს აკადემიური პერსონალისთვის ამერიკელი კოლეგის
დოქტორ კირან პანდიტის (MD, MPH) საჯარო ლექცია
გაიმართა. შეხვედრა ონლაინ რეჟიმში მიმდინარეობდა და
მისი მთავარი თემა იყო Beyond Student Evaluations of Teaching
and Educator Portfolios: A Multisource, Longitudinal System for
Evaluating Teaching, რაც სწავლების შეფასების
მრავალწყაროიან და გრძელვადიან მიდგომას ეხებოდა.
შეხვედრის ფარგლებში, დოქტორმა პანდიტმა წარადგინა
პრეზენტაცია, სადაც ხაზი გაესვა საკითხს, რომ სტუდენტის
მიერ ლექტორის და სწავლების პროცესის შფასება არ უნდა
იყოს ერთადერთი ინსტრუმენტი აკადემიური პერსონალის
შეფასებისას. 

25 აპრილს მსოფლიო აღნიშნავს დნმ-ის საერთაშორისო
დღეს. საჯარო ლექციაზე – „დნმ: თანამედროვე მედიცინის
მტკიცებულებები და თავისებურებები“ –  შეხვედრის
მონაწილეებმა განიხილეს შემდეგი თემები:
რას გვიამბობს ჩვენი დნმ ჩვენს შესახებ?  შეიძლება თუ არა
ერთმა გენმა განსაზღვროს, რომელი სამკურნალო მიდგომა
იქნება ყველაზე ეფექტური?  რა არის პერსონალიზებული
მედიცინა და როგორ ცვლის ის სამედიცინო სერვისების
განვითარებას?

დნმ-ის საერთაშორისო დღე

VOSCE ტრენინგ კურსი თსა-ში

“ციფრული ინსტრუმენტი მედიცინის სკოლის/ფაკულტეტის
სტუდენტების კლინიკური მსჯელობის უნარის ობიექტურად
სტრუქტურირებული შეფასებისათვის” - თსა-ში ოთხ დღიანი
ტრენინგ კურსი - VOSCE (ვირტუალური OSCE) ჩატარდა.
კურსი განკუთვნილი იყო სამედიცინო განათლების მქონე
ნებისმიერი პირისათვის, მიუხედავად მათი
გამოცდილებისა. განსაკუთრებით მნიშვნელოვანი კი იყო
მათთვის, ვინც ჩართულია სტუდენტების სწავლებასა და
შეფასებაში.
ტრენინგს დაესწრო 20 მონაწილე საქართველოს
სხვადასხვა უნივერსიტეტიდან (პეტრე შოთაძის სახელობის
თბილისის სამედიცინო აკადემია, საქართველოს აგრარული
უნივერსიტეტი, აკაკი წერეთლის სახელმწიფო
უნივერსიტეტი, ქართულ-ამერიკული უნივერსიტეტი,
საქართველოს ეროვნული უნივერსიტეტი SEU). გარდა ამისა,
ტრენინგში მონაწილეობდნენ წარმომადგენლები ერევნის
მხითარ ჰერაცის სახელობის სახელმწიფო სამედიცინო
უნივერსიტეტიდან და ბუხარას სახელმწიფო სამედიცინო
ინსტიტუტიდან.
თეორიული მასალის გაცნობასთან ერთად, ტრენინგის
დამსწრეებს საშუალება ჰქონდათ თსა-ს საგამოცდო
ცენტრში მონაწილეობა მიეღოთ სიმულაციურ ციფრულ
გამოცდაში, ასევე დასწრებოდნენ ობიექტურად
სტრუქტურირებულ კლინიკურ გამოცდას აკადემიიის
კლინიკური უნარ-ჩვევების ცენტრში.

საქართველოს ალერგიისა და კლინიკური იმუნოლოგიის
ასოციაციის (საკია) ორგანიზებითა და თბილისის
სამედიცინო აკადემიის (თსა) მხარდაჭერით ასთმისა და
კლინიკური იმუნოლოგიის XIV ეროვნული კონგრესი
გაიმართა.
თსა-ს დეკანმა, პროფესორმა ლალი მეკოკიშვილმა,
რომელიც ამავდროულად საკიას აღმასრულებელი და
სამეცნიერო საბჭოს წევრია, უხელმძღვანელა ორ
დერმატოლოგიურ სესიას. მასთან ერთად, დერმატო-
ვენეროლოგიის აქტუალურ საკითხებზე მოხსენებები
წარმოადგინეს თსა-ს ასოცირებულმა პროფესორმა ირმა
ბუჩუკურმა და თსა-ს ერთსაფეხურიანი საგანმანათლებლო
პროგრამების თანახელმძღვანელმა კახა ბრეგვაძემ.
სამ დღიანი კონგრესის ფარგლებში, თბილისის
სახელმწიფო სამედიცინო უნივერსიტეტში გაიმართა თსა-ს
სტუდენტური სესიაც, რომელზეც ორიგინალური კვლევები
წარმოადგინეს მედიცინის სკოლის სტუდენტებმა: ნინო
ჩხუტიშვილმა, ლელა ყორიაულმა, თეონა შავაძემ და დევიკა
დას თირუთარა ჰარიდასმა.

ასთმისა და კლინიკური იმუნოლოგიის XIV

ეროვნული კონგრესი

გავრცელებული ფსიქიკური აშლილობები და
მათი მართვა

რა სიმპტომები ახასიათებს ფსიქიკურ აშლილობას და რა
გავლენას ახდენს იგი ადამიანის მენტალურ და ფიზიკურ
ჯანმრთელობაზე - თსა-ს სტუდენტებს ამ თემებზე
ფსიქოთერაპევტი ანუკა ჯორბენაძე ესაუბრა.
შეხვედრაზე მოწვეულმა პრაქტიკოსმა ფსიქოთერაპევტმა
ისაუბრა დროული მიმართვისა და დიაგნოსტიკის
მნიშვნელობაზე. ასევე, სხვადასხვა თერაპიულ ტექნიკაზე
და ფსიქოსოციალური მხარდამჭერი გარემოს არსებობის
მნიშვნელობაზე.

პეტრე შოთაძის სახელობის თბილისის სამედიცინო
აკადემიამ (თსა) და ივანე ჯავახიშვილის სახელობის
თბილისის სახელმწიფო უნივერსიტეტმა (თსუ)
ერთობლივად უმასპინძლეს საერთაშორისო სამუშაო
შეხვედრას თემაზე: „მოლეკულური პათოლოგიის
ინტეგრაცია განათლებასა და თანამედროვე ჯანდაცვაში:
მომავლის ფორმირება“.
 ღონისძიებაში მონაწილეობა მიიღეს პარტნიორი
უნივერსიტეტების სამეცნიერო გუნდის წევრებმა,
მოწვეულმა ქართველმა და ევროპელმა ექსპერტებმა —
პროფესორებმა მარია პია ფოჩინიმ, ლუკა მორანდიმ და
კრისტიან მავრინმა. 
შეხვედრის მთავარი თემა იყო მოლეკულური დიაგნოსტიკის
უახლესი მიდგომების განხილვა — მათ შორის, გენომური
მარკერების გამოყენებაზე დაფუძნებული
პერსონალიზებული სამკურნალო მექანიზმების დანერგვის
პრაქტიკული შესაძლებლობები. 

მოლეკულური პათოლოგიის ინტეგრაცია
სამედიცინო განათლებასა და ჯანდაცვაში

აპრილი 2025 - აგვისტო 2025 მეშვიდე გამოცემა

თსა-ს სტუდენტებმა მონაწილეობა მიიღეს საერთაშორისო
სამეცნიერო სტუდენტურ კონფერენციაში — ISCOMS 2025,
რომელიც ტრადიციულად გრონინგენის უნივერსიტეტში
(ნიდერლანდები) ჩატარდა.
ღონისძიებაზე მოხსენებები წარადგინეს:
ნინო გაგუამ — Highlighting challenges and bringing change in
rural healthcare through visual storytelling
ლიზი მოყვანიძემ — Comparative validation of low-density
lipoprotein cholesterol estimation formulas in a diverse population
ანა შეყილაძემ — Rapid detection of Staphylococcus aureus and
Escherichia coli using golden nanoparticles.
ISCOMS ერთ-ერთი ყველაზე მასშტაბური და პრესტიჟული
სტუდენტური სამეცნიერო კონგრესია (ბიო)მედიცინაში. ის
ხელს უწყობს მონაწილეთა სამეცნიერო კომუნიკაციის
უნარის განვითარებას და ასევე საინტერესო კვლევითი
იდეების ჩამოყალიბებას და განვითარებას. 

დერმატოლოგიისა და კოსმეტოლოგიის IX ევრაზიულ კონგრესს
ნაზარბაევის უნივერსიტეტმა (ასტანა, ყაზახეთი) უმასპინძლა.
კონგრესზე ყაზახეთის დერმატოლოგიური საზოგადოების
პრეზიდენტის პირადი მიწვევით პლენარული სპიკერის
სტატუსით მონაწილეობა მიიღო თბილისის სამედიცინო
აკადემიის მედიცინის სკოლის დეკანმა, პროფესორმა ლალი
მეკოკიშვილმა. მან კოლეგებს გაუზიარა თანამედროვე ხედვა
და პირადი გამოცდილება კანის ჰიპერპიგმენტაციის
დიაგნოსტიკასა და მკურნალობაზე.
ფორუმზე მონაწილეობდნენ დარგის წამყვანი სპეციალისტები
მსოფლიოს 20-ზე მეტი ქვეყნიდან. კონგრესის ფარგლებში
შედგა შეხვედრები სხვადასხვა უნივერსიტეტის
წარმომადგენლებთან. დაიგეგმა პარტნიორული
ურთიერთობების დამყარება აკადემიასა და ნაზარბაევის
უნივერსიტეტს შორის.

დერმატოლოგიისა და კოსმეტოლოგიის IX

ევრაზიული კონგრესი
ISCOMS 2025

თსა-ს წარმომადგენლები EUA-ს სამუშაო
ჯგუფის შეხვედრაზე

ევროპის უნივერსიტეტების ასოციაციის (EUA) თემატური
ჯგუფის პირველ სამუშაო შეხვედრას კოტ დ’აზურის
უნივერსიტეტმა უმასპინძლა (ნიცა, საფრანგეთი).
სწავლა-სწავლების, პერსონალის განვითარებისა და
საერთაშორისო თანამშრომლობის თემატური სამუშაო
ჯგუფის მიზანია ევროპის უნივერსიტეტებში სწავლა -
სწავლების მიმართულებით პერსონალის განვითარების
ხელშესაწყობად არსებული გამოწვევებისა და საუკეთესო
პრაქტიკის განხილვა. ასევე, პერსონალის განვითარებაზე
ორიენტირებული ტრანსნაციონალური თანამშრომლობის
ჩარჩოს შემუშავება.
EUA-ს თემატურ სამუშაო ჯგუფში აკადემიას წარმოადგენენ
თსა-ს ფაკულტეტის განვითარების დეპარტამენტის
ხელმძღვანელი, ასოცირებული პროფესორი მაკა ზარნაძე
და სამედიცინო განათლებისა და კვლევის სპეციალისტი
დეა გოდერძიშვილი.

თბილისის სამედიცინო აკადემიას სტუმრობდა პროფესორი
რებეკკა სინგერი (ილინოისის ჩიკაგოს უნივერსიტეტი, აშშ).
მან ეფექტური სამეცნიერო კომუნიკაციის საკითხებზე ორი
გამორჩეული ვორკშოპი ჩაატარა.  თსა-ს ფაკულტეტის
წევრებმა პროფესორ სინგერის მოდერირებით იმსჯელეს თუ
როგორ შეიძლება კვლევის შედეგების საზოგადოებისთვის
მიწოდება და ეფექტურად გადატანა რეალურ პრაქტიკაში. 
 ასევე, პროფესორმა სინგერმა სტუდენტებისთვის ჩაატარა
ინტერაქციული ვორკშოპი "From medical jargon to meaningful
communication: How to bridge the gap between medical
knowledge and human understanding". მონაწილეებმა
განიხილეს სამედიცინო და სამეცნიერო მონაცემების
ფართო საზოგადოებისთვის მიწოდების მნიშვნელობა და
პრაქტიკულად შეასრულეს რამოდენიმე დავალება.

პროფესორ რებეკკა სინგერის ორდღიანი
ვიზიტი

პროფესიული შესაძლებლობების გაძლიერება
ხარისხის გაუმჯობესებისა და პაციენტთა
უსაფრთხოებისთვის საქართველოში

პროფესიული შესაძლებლობების გაძლიერება ხარისხის
გაუმჯობესებისა და პაციენტთა უსაფრთხოებისთვის
საქართველოში” - კვლევა, რომელიც გამოქვეყნებულია BMJ
Global Health-ის ოფიციალურ ვებგვერდზე.
თსა ერთ-ერთი პირველი ინსტიტუციაა, რომელმაც არაერთი
კონფერენცია მიუძღვნა პაციენტის უსაფრთხოების მართვის
თანამედროვე მიდგომებს. სწორედ ეს საკითხია განხილული
აღნიშნულ კვლევაში საქართველოში არსებული
გამოწვევების კონტექსტში.

წაიკითხე კვლევა:

https://gh.bmj.com/content/10/8/e018924

პენსილვანიის სახელმწიფო უნივერსიტეტის
პროფესორის საჯარო ლექცია

თბილისის სამედიცინო აკადემიამ პენსილვანიის
სახელმწიფო უნივერსიტეტის სამედიცინო კოლეჯის
საპატიო პროფესორს, ჯეიმს კონორს უმასპინძლა,
რომელმაც თსა-ს სტუდენტებისთვის, აკადემიური და
მოწვეული პერსონალისთვის ჩაატარა საჯარო ლექცია
თემაზე: „როგორ მოქმედებს რკინა ჯანმრთელ ტვინზე“.
მომხსენებელმა განიხილა რკინის როლი ნეირობიოლოგიურ
პროცესებში და ჯანმრთელი ტვინის ფუნქციონირებაში.
ასევე, ისაუბრა ამ ქიმიური ელემენტის პოტენციურ
გავლენაზე ნევროლოგიურ დაავადებათა განვითარებასა და
მიმდინარეობაზე. პროფესორმა კონორმა მიმოიხილა ბოლო
წლების კვლევები და ის მექანიზმები, რომლებიც
განსაზღვრავს რკინის როლს ტვინის მეტაბოლიზმსა და
ნეიროგენეზში.

ხელმისაწვდომი ჯანდაცვის საუბრები:

ხილული ხმა
ხილული ხმა — როცა ჟესტები სიტყვებზე მეტს ამბობენ. 
თსა-მ საქართველოს ყრუთა კავშირის ვიცე - პრეზიდენტს
მაია მეტონიძეს უმასპინძლა, რომელიც სტუდენტებს
მედიცინაში ჟესტური ენის მნიშვნელობაზე ესაუბრა.
განსაკუთრებული ყურადღება დაეთმო ჟესტური ენის როლს
ჯანდაცვის სფეროში— როგორც ეფექტური და თანასწორი
კომუნიკაციის იარაღს. 
ღონისძიება, რომელიც გაიმართა ინკლუზიურობისადმი
მიძღვნილი სერიების ფარგლებში — „ხელმისაწვდომი
ჯანდაცვის საუბრები: ხილული ხმა“ ორგანიზებული იყო
თბილისის სამედიცინო აკადემიის საზოგადოებრივი
ჯანდაცვის კლუბისა და საქართველოს საზოგადოებრივი
ჯანდაცვის სტუდენტური ასოციაციის (GSAPH) მიერ და
მიზნად ისახავდა ჯანდაცვის სფეროში სმენადაქვეითებული
და ყრუ პირთა საჭიროებების და საკითხების გააზრებას,
ასევე ინკლუზიური მიდგომების გაძლიერებას.

თბილისის სამედიცინო აკადემიისა და საქართველოს
ფოტოდერმატოლოგიისა და კანის კიბოს ასოციაციის
ორგანიზებით ჩატარდა "დერმატოონკოლოგიისა და
დერმატოსკოპიის  საერთაშორისო სკოლა". სკოლა-
კონფერენციას უძღვებოდნენ მოწვეული ლექტორი
უკრაინიდან, საერთაშორისო ექსპერტი
დერმატოონკოლოგიაში ბოგდან ლიტვინენკო და თსა-ს
მედიცინის სკოლის დეკანი ლალი მეკოკიშვილი.
საერთაშორისო სკოლა კანის კიბოს პრევენციის ევროპული
კამპანიის ფარგლებში ჩატარდა, რომელსაც ესწრებოდნენ
დერმატოლოგები თბილისიდან და რეგიონებიდან. ასევე,
სხვადასხვა უმაღლესი სასწავლების წარმომადგენლები,
მათ შორის, თსა-ს რეზიდენტები.

დერმატოონკოლოგიისა და დერმატოსკოპიის
საერთაშორისო სკოლა

თანასწორი საზოგადოება, სადაც ქრომოსომები არ
განსაზღვრავენ ურთიერთობებს - ამ სლოგანის გარშემო
გაერთიანდნენ თსა-ს სტუდენტები და დაუნის სინდრომისა
და აუტიზმის მქონე მოზარდებს აკადემიაში უმასპინძლეს.
ვიზიტის ფარგლებში, აკადემიის საგამოფენო სივრცეში
საჯარო ლექცია გაიმართა, რომელსაც უძღვებოდა
„საქართველოს დაუნის სინდრომის ასოციაციის“
ჯანმრთელობის და სოციალური მიმართულების
ხელმძღვანელი, „გიგოს ფონდის“ დირექტორი, რუსუდან
მღებრიშვილი.
ვიზიტის ფარგლებში, პეტრე შოთაძის სახელობის
თბილისის სამედიცინო აკადემიასა და საქართველოს
დაუნის სინდრომის ასოციაციას შორის გაფორმდა
ურთიერთთანამშრომლობის მემორანდუმი, რომლის
მიზანია ასოციაციასა და თსა-ს შორის თანამშრომლობის
გაძლიერება, რაც ერთი მხრივ, ხელს შეუწყობს აკადემიის
სტუდენტებს მოხალისეობრივი აქტივობების
განხორციელების გზით გაიღრმაონ პროფესიული უნარ-
ჩვევები, ხოლო მეორე მხრივ, გააძლიეროს ასოციაციის
ბენეფიციართა მხარდამჭერი გარემო.
გარდა ამისა, აკადემიის სტუმრებმა დაათვალიერეს თსა-ს
კლინიკური უნარ-ჩვევების ცენტრი და ადგილზე გაეცნენ
თანამედროვე სამედიცინო ტექნოლოგიებს.

თანასწორი საზოგადოება, სადაც ქრომოსომები არ
განსაზღვრავენ ურთიერთობებს

დღეს მსოფლიო აუტიზმის შესახებ ცნობიერების ამაღლების
დღეს აღნიშნავს. ამ თარიღთან დაკავშირებით, თსა-მ
თბილისის აუტიზმის ცენტრ “პირამიდას” ბენეფიციარ
ბავშვებს უმასპინძლა.
ღონისძიება თსა-ს საზოგადოებრივი ჯანდაცვის კლუბის
ინიციატივით განხორციელდა.
ბავშვებმა სტუდენტების ჩართულობით სხვადასხვა
სახალისო და განმავითარებელ აქტივობაში მიიღეს
მონაწილეობა.
შეხვედრაზე, თსა-ს სტუდენტებმა ასევე წარადგინეს
საქართველოს საზოგადოებრივი ჯანდაცვის სტუდენტური
ასოციაცია, რომლის ფარგლებშიც დაარსდა
საზოგადოებრივი ჯანდაცვის კლუბი. სტუდენტებმა ისაუბრეს
ასოციაციის სამომავლო გეგმებსა და აქტივობებზე.

აუტიზმის ცნობადობის ამაღლების დღე

თსა-ს სოციალური პასუხისმგებლობა

სოფლის ექიმის 6 დღე - ლეჩხუმი, სვანეთი

თსა-ს ტრანსდისციპლინური ხასიათის ფოტოპროექტმა წელს
საქართველოს კიდევ ორი რეგიონი, ლეჩხუმი და სვანეთი
მოიცვა. თსა-ს ხუთმა სტუდენტმა მესტია, ჭუბერი, ბეჩო,
უსახელო, ცხუმარი და ღვირიში მოიარა და იქ მომუშავე
სოფლის ექიმების ცხოვრება ფირზე აღბეჭდა, ხოლო ყველა
ის ემოცია თუ ამბავი, რაც ფირმა ვერ დაიტია, ჩანაწერების
სახით გააცნო საზოგადოებას.
მულტიმედია ფორმატში წარმოდგენილ გამოფენას,
თბილისის სამედიცინო აკადემიის საგმფენო სივრცემ
უმასპინძლა. ასევე, შედგა ჟურნალის “სოფლის ექიმი”
პრეზენტაცია. ჟურნალის, რომელშიც სტუდენტები ლეჩხუმსა
და სვანეთში მომუშავე სოფლის ექიმების ცხოვრებას
მოუთხრობენ საზოგადოებას.
ფოტოპროექტის მიზანი მაღალმთიან რეგიონში მცხოვრები
ექიმების ცნობადობის გაზრდა და სტუდენტებში სამედიცინო
პროფესიონალიზმის გაღვივებაა. ამასთან, იგი
ორიენტირებულია წარმოაჩინოს სოფლის ექიმის როლი,
მნიშვნელობა და თავდადება საზოგადოების წინაშე. ასევე,
ხელი შეუწყოს მაღალმთიან რეგიონებსა და სოფლებში
ახალგაზრდა ექიმების დასაქმების მოტივაციას.
პროექტმა სამი სეზონი, საქართველოს ოთხი რეგიონი და 17
სტუდენტი გააერთიანა. პირველი სეზონი, მაღალმთიანი
აჭარის სოფლებში: სხალთაში, ღორჯომში და დაბა ხულოში
განხორციელდა. მომდევნო სეზონს კი გურიამ უმასპინძლა.
პროექტის მონაწილე ექვსმა სტუდენტმა ჩხაკოურას, ქვაბღა,
ზემო სურების, საჭამიასერისა და ვანზომლეთის სოფლის
ექიმები გააცნო საზოგადოებას ფოტოებისა და ჩანაწერების
საშუალებით. პროექტმა მესამე, დასკვნით ეტაპზე,
საქართველოს ორი რეგიონი, ლეჩხუმი და სვანეთი მოიცვა.
პროექტი ეხმიანება თსა-ს მისიას და ინსტიტუციური
სოციალური პასუხისმგებლობის წარმატებული მაგალითია.

აპრილი 2025 - აგვისტო 2025 მეშვიდე გამოცემა

თსა-ს როლი საზოგადოებაში განათლებისა და კვლევის
მიღმა - აკადემიის ინსტიტუციური კულტურის
განვითარებისა და ფაკულტეტის განვითარების
დეპარტამენტის ორგანიზებით ვორქშოპი გაიმართა.
სამუშაო შეხვედრა მიზნად ისახავდა სოციალური
პასუხისმგებლობის (ISR/CSR) იმ აქტივობების გაცნობას,
რასაც თსა ინსტიტუციური კულტურის დეპარტამენტი
ახორციელებს. შეხვედრის ფარგლებში ინსტიტუციური
კულტურის განვითარების დეპარტამენტის
ხელმძღვანელმა მაკა მაღლაკელიძემ მონაწილეებს
გააცნო განათლებისა და კვლევის მიღმა აკადემიის როლი
საზოგადოებაში. ისაუბრა თსა-ს მიერ უკვე
განხორციელებული და მიმდინარე სოციალური
პროექტების შესახებ, რაც მათთვის შთაგონების წყარო
გახდა მომავალი იდეების დასაგეგმად.

თსა-ს ISR/CSR აქტივობები

თსა-ს ინსტიტუციული კულტურის დეპარტამენტის
განვითარების ხელმძღვანელმა მაკა მაღლაკელიძემ
მონაწილეობა მიიღო British medical journal-ის მიერ
ორგანიზებულ ვებინარში, რომელიც ეძღვნებოდა
ჯანმრთელობასა და კლიმატის ცვლილებას.
მან წარადგინა პრეზენტაცია მდგრადი განვითარების
პრინციპებზე დაფუძნებული მიდგომა სამედიცინო
განათლებაში: თსა-ს „მწვანე დღის წესრიგი“.

British Medical Journal

თსა-ს სოციალური პასუხისმგებლობა

აპრილი 2025 - აგვისტო 2025 მეშვიდე გამოცემა

აღმოაჩინე, ისწავლე, შექმენი - ვორქშოპების მასშტაბურ
ფესტივალში თსა-მ კვლავ მიიღო მონაწილეობა.
ფესტივალზე მოსულ სტუმრებს თსა-ს სტუდენტებმა
პირველადი გადაუდებელი დახმარების საბაზისო უნარ-
ჩვევები შეასწავლეს. როგორ უნდა მოხდეს გულ-ფილტვის
რეანიმაცია, ტრავმის მართვა პრე-ჰოსპიტალურ დონეზე
(კლინიკის გარეთ), როგორია კიდურების ტრავმული
დაზიანების ტიპები და იმობილიზაციის მეთოდები, სასუნთქ
გზებში უცხო სხეულის გადაცდენის შემთხვევაში პირველადი
დახმარების რა ტექნიკა გამოიყენება და ა.შ.
ორდღიანი ფესტივალის ფარგლებში, თსა-ს 15-მა სტუდენტმა
ღონისძიებაზე მოსულ 80-ზე მეტ სტუმარს შეასწავლა
პირველადი გადაუდებელი დახმარების საფუძვლები.

ვორქშოპების ფესტივალი 2025

თსა-ს საგამოფენო სივრცეში გაიმართა სპექტაკლი -
“გრიგოლ ფერაძე”.
სპექტაკლი წარადგინა საგანმანათლებლო სტუდიამ ,,იცანი"
და ორიგინალური, მხატვრული, თანამედროვე ენითა და
ფორმით გააცნო აუდიტორიას ამ გამორჩეული ადამიანის
ცხოვრების გმირული ეპიზოდი.

სპექტაკლი - “გრიგოლ ფერაძე”

სტუდენტური ცხოვრება

თსა-ს ფსიქიატრიული კლუბის ორგანიზებით ღონისძიება
გაიმართა, რომელიც ფსიქიატრიაში ფსიქოდელიური
ნივთიერებების გამოყენების განხილვას მიეძღვნა.
ღონისძიების მიზანი იყო ფსიქიატრიაში ფსიქოდელიკების
შესახებ გამოქვეყნებული უახლესი კვლევის მიმოხილვა და
მის უარყოფით მხარეებზე მსჯელობა. შეხვედრა დებატების
ფორმატში წარიმართა. სტუდენტები თავდაპირველად
გაეცნენ კვლევას, მის მეთოდოლოგიას და მიგნებებს, ხოლო
შემდეგ ღონისძიების მომხსენებლებთან ერთად იმსჯელეს
აღნიშნული კვლევის შედეგებზე.
შეხვედრაზე განხილული პუბლიკაციები აერთიანებდა
MDMA-ის, პოსტტრავმული სტრესული აშლილობის (PTSD) და
LSD-ის გავლენას დეპრესიაზე, ნეიროპლასტიურობასა და
ფსიქოდელიაზე.
შეხედვაზე პრეზენტაციები წარადგინეს თსა-ს სტუდენტებმა:
დავით მშვილდაძემ, ალექსანდრე ყანჩაველმა, მოჰამედ
ჰასან ხანმა და კატერინა არტეაგამ.

ფსიქოდელიური ნივთიერებები და ფსიქიატრია ტვინის ცნობიერების კვირეული

სამეცნიერო კლუბის ორგანიზებით, ტვინის ცნობიერების
კვირეულის ფარგლებში გაიმართა ინტერაქტიული
აქტივობები, დისკუსია და მოხსენებები ტვინის და ემოციის
თემაზე, ამიგდალას, პრეფრონტალური ქერქისა და
ნეიროტრანსმიტერების როლის შესახებ ჩვენი გრძნობების
ჩამოყალილებაში. ვიქტორინაში გამარჯვებულ სტუდენტებს
გადაეცათ სიმბოლური საჩუქრები.
მოხსენებები წარმოადგინეს სტუდენტებმა: ანა კოშაძემ,
ქეთევან ვეფხვაძემ, მარიამ წიკლაურმა, ანი ყაჯრიშვილმა,
ლიკა ტიტვინიძემ, ანა კოპალაძემ, ბელა ამარიანმა, მარიამ
წამალაშვილმა, ნატალი ფაღავამ, ლიზი მოყვანიძემ, თაკო
დანდურიშვილმა, გვანცა გოჩიტაშვილმა და თეონა
დათუნაშვილმა.

სტუდენტური ცხოვრება

"სტუდენტები საზოგადოებრივი ჯანმრთელობისთვის" – თსა-
ს სტუდენტების ინიციატივით, ჰიპერტენზიის სკრინინგის
მორიგი კამპანია ოზურგეთის რაიონის სოფელ შრომაში
ჩატარდა. ორი დღის განმავლობაში, ადგილობრივ
მოსახლეობას უსასყიდლოდ გაეწია კარდიოლოგიური
კონსულტაცია და ჩაუტარდათ ელექტროკარდიოგრაფია.
ჯამში, მომსახურება გაეწია 60-მდე პაციენტს.
აკადემიის სტუდენტებთან ერთად, ნტები მიიღეს თსა-ს
ასოცირებულმა პროფესორმა, ექიმმა შორენა ჭუმბურიძემ
და თსა-ს მოწვეულმა ლექტორმა, ექიმმა ნინო
ჭაღიაშვილმა. სკრინინგის პროცესში, ერთ-ერთი პაციენტის
ელექტროკარდიოგრამამ აჩვენა მწვავე მიოკარდიული
ინფარქტის ნიშნები. პაციენტი დაუყოვნებლივ გადაიყვანეს
ოზურგეთში ტროპონინის ანალიზისთვის, რის შემდეგაც
მოხდა მისი თბილისში ტრანსპორტირება. ჩატარებულმა
კორონოგრაფიამ დაადასტურა გულის სამივე
სისხლძარღვის შევიწროება (სტენოზი), რაც საჭიროებს
ქირურგიულ შუნტირებას. აღნიშნული შემთხვევის მართვის
პროცესში, განსაკუთრებული პროფესიონალიზმი და
ყურადღება გამოიჩინა ექიმმა შორენა ჭუმბურიძემ.
სკრინინგის კამპანიაში მონაწილეობდა თსა-ს 6 სტუდენტი:
ელენე გუბელაძე, ნანა ყაჭიური, ელენე ლილუაშვილი, საბა
ზაქრაძე, ელენე სიორიძე და მარიამ ჯორბენაძე.
სტუდენტებისა და თსა-ს აკადემიური პერსონალის
ჩართულობით პროექტის "სტუდენტები საზოგადოებრივი
ჯანმრთელობისთვის" ფარგლებში ჰიპერტენზიის სკრინინგი
ასევე ჩატარდა გურჯაანის მინიციპალიტეტში (კახეთი).
პროექტის მიზანია საზოგადოებაში არტერიული
ჰიპერტენზიის შესახებ ცნობიერების ამაღლება და
სამედიცინო განათლების ხელმისაწვდომობა, რათა
შემცირდეს გულ-სისხლძარღვთა დაავადებების რისკები და
სიცოცხლისთვის საშიში შემთხვევები.

თსა-ს "სტუდენტები საზოგადოებრივი
ჯანმრთელობისთვის"

აპრილი 2025 - აგვისტო 2025 მეშვიდე გამოცემა

“WM3R - ნარჩენების მართვა” – ეს ერთ-ერთი პროექტია იმ
სტუდენტურ ინიციატივებს შორის, რომელმაც სოციალური
და კულტურული სტუდენტური პროექტების კონკურსში
გაიმარჯვა. პროექტის ავტორები ავთანდილ
სამადალაშვილი და მედეა კუსიანი არიან, რომლებიც
აქტიურად ახორციელებენ პროექტით განსაზღვრულ
აქტივობებს, რაც მოიცავს შეხვედრებსა თუ ვორქშოპებს.
პროექტი მიზნად ისახავს ახალგაზრდების ჩართულობას და
ინფორმირებას გარემოსდაცვითი თუ მდგრადი
განვითარების საკითხებზე, ეკოლოგიური ცნობიერების
ამაღლებას და აქტიურ მონაწილეობას მდგრადი
განვითარების გზებში.
სტუდენტების ინიციატივით გაიმართა შეხვედრა
საქართველოში მოქმედ იმ ორგანიზაციების
წარმომადგენლებთან, რომლებიც გარემოსდაცვით
საკითხებზე მუშაობენ. მათ, შორის CENN-თან, რომელიც
ერთ-ერთი ყველაზე ძლიერი გარემოსდაცვითი
არასამთავრობო ორგანიზაციაა კავკასიის რეგიონში და
მრავალი წელია მდგრადი განვითარების მიზნების
მიმართულებით ახალგაზრდებთან მუშაობს. 
შეხვედრა ასევე შედგა ორგანიზაცია “სადაგის”
წარმომადგენლებთანაც. “სადაგი” - საქართველოს
დამლაგებელთა გილდიაა, რომელიც მიზნად ისახავს
ქვეყნის დასუფთავებას, მისი ბუნების დაცვასა და
გაჯანსაღებას. 
გარდა ამისა, პროექტის ფარგლებში სტუდენტები შეხვდნენ
ორგანიზაცია “ჩემი ქალაქი მკლავს” წარმომადგენლებს.
შეხვედრაზე ორგანიზაციის ხელმძღვანელმა გიორგი
ჯაფარიძემ ისაუბრა ჰაერის დაბინძურებისა და ამ კუთხით
პრობლემების აღმოფხვრის შესახებ. 
პროექტის ფარგლებში, შეხვედრა სოციალური საწარმოს
წარმომადგენლებთანაც შედგა. “ტენე” და "Plastic watcher” ის
საწარმოებია, რომლებიც წლებია პლასტმასის ნარჩენის
გადამუშავებით უამრავ საინტერესო და გამოსადეგ ნივთებს
ქმნიან.
სამ თვიანი პროექტი დასკვნითი კონფერენციით დაიხურა.
პროექტმა მრავალფეროვანი აქტივობა გააერთიანა —
ჩატარდა 7 საინფორმაციო-საგანმანათლებლო ტრენინგი და
ერთი დასუფთავების აქცია. საბოლოო კონფერენციის
მიზანი კი იყო განხორციელებული აქტივობების შედეგად
მიღებული ცოდნისა და გამოცდილების გაზიარება, ასევე
ეკოლოგიური ცნობიერების ამაღლება როგორც
მონაწილეებში, ისე მოწვეულ სტუმრებში.
ღონისძიებას ესწრებოდნენ პარტნიორი ორგანიზაციების —
„ჩემი ქალაქი მკლავს“, „ტენე“ და „CENN“-ის
წარმომადგენლები. პროექტის 14-მა მონაწილემ
ინდივიდუალურად წარადგინა პრეზენტაცია მათთვის
საინტერესო ეკოლოგიურ თემებზე. 

პროექტი - “WM3R - ნარჩენების მართვა”

ყურება:

“მეხსიერების კაფე” სტუმრად თსა-ში

სტუდენტური ცხოვრება

აპრილი 2025 - აგვისტო 2025 მეშვიდე გამოცემა

თსა-მ “მეხსიერების კაფეს“ წარმომადგენლებს უმასპინძლა.
ეს არის პროექტი, რომელიც შეიქმნა ახალგაზრდების მიერ
და მიზნად ისახავს ალცჰაიმერის შესახებ ცნობიერების
ამაღლებას საზოგადოებაში. შეხვედრა ალცჰაიმერის
კლუბის ინიციატივით გაიმართა, სადაც განიხილეს
პროექტის კონცეფცია და მისი როლი ალცჰაიმერის
დაავადების ირგვლივ უკვე არსებული მიდგომების
გასაუმჯობესებლად.

2025 წელს ტვინის ცნობადობის კამპანია თბილისის
სამედიცინო აკადემიამ აღმოსავლეთ ვირჯინიის
სამედიცინო სკოლასთან – EVMS (აშშ) თანამშრომლობით
განახორციელა!
პროექტში მონაწილეობა მიიღეს ჩვენი აკადემიის
პირველკურსელებმა და EVMS-ის სტუდენტებმა.
მათ ერთობლივად შექმნეს საინფორმაციო პოსტერები
ნეირომეცნიერებისა და მენტალური ჯანმრთელობის
მნიშვნელოვან საკითხებზე. მიზანი მარტივია - ამ
უმნიშვნელოვანეს თემებზე საზოგადოების ცნობიერების
ამაღლება.

ტვინის ცნობიერების კვირეული

რატომ არის იმუნიზაცია მნიშვნელოვანი ახალგაზრდებსა და
ახალშობილებში და რა გამოწვევების წინაშე დგას
თანამედროვე სამყარო - თსა-ს სტუდენტების ორგანიზებით
აკადემიამ ImmunoHep Symposium 2025-ს უმასპინძლა.
სიმპოზიუმი გახსნა მედიცინის მეცნიერებათა დოქტორმა,
იმუნოლოგმა ამირან გამყრელიძემ. მისი მოხსენება
ეხებოდა იმუნიზაციის მნიშვნელობას და მასთან
დაკავშირებულ გამოწვევებს. მან ვრცლად ისაუბრა
სტატისტიკაზე, თუ რა მდგომარეობაა ამ მიმართულებით
საქართველოში და ზოგადად, მსოფლიოში. 
ღონისძიების მეორე ნაწილი ასოცირებულ პროფესორს,
პედიატრს კონსტანტინე ჩახუნაშვილს დაეთმო. მან
ყურადღება გაამახვილა იმუნიზაციის მნიშვნელობაზე
ახალშობილებსა და მცირეწლოვნებში. 
ღონისძიების ფარგლებში, პრეზენტაცია ასევე წარადგინეს
თსა-ს სტუდენტებმა, რომლებიც ახორციელებენ საგრანტო
პროექტს “Special Needs Support”, რომლის მიზანია
შეზღუდული შესაძლებლობების მქონე პირების
საზოგადოებაში ინტეგრაციის ხელშეწყობა და იმგვარი
გარემოს შექმნა, სადაც სპეციალური საჭიროების მქონე
ადამიანებიც შეძლებენ საკუთარი ნიჭის გამოვლენას. 
სიმპოზიუმში ასევე მონაწილეობდნენ თსა-ს
საზოგადოებრივი ჯანდაცვის კლუბისა და სამეცნიერო
კლუბის წევრი სტუდენტები. მათ აუდიტორიას გაუზიარეს
ინფორმაცია ჰეპატიტების მკურნალობასთან დაკავშირებით. 

ImmunoHep Symposium 2025

თბილისის სამედიცინო აკადემიამ დენდი კლუბის მიერ
ორგანიზებულ კონფერენციას NeuroGuard: Immune Insights
უმასპინძლა. ღონისძიება ნეიროიმუნოლოგიის
სასიცოცხლოდ მნიშვნელოვან სფეროს ეხებოდა და ნერვულ
და იმუნურ სისტემებს შორის არსებულ კავშირს უსვამდა
ხაზს. კონფერენცია მოიცავდა საინტერესო დისკუსიებს,
ექსპერტების მიერ წარმოდგენილ პრეზენტაციებსა და
პრაქტიკულ სემინარებს, რომლებიც ამ ახალი სფეროს
შესახებ თანამედროვე მიდგომებს უზიარებდა დამსწრე
აუდიტორიას.

ნეიროიმუნოლოგიის კონფერენცია - NeuroGuard:

Immune Insights

„მიღწევები და გამოწვევები ალცჰაიმერის დაავადებაში“ -
თსა-ს სამეცნიერ კლუბის ორგანიზებით ღონისძიება
გაიმართა.
ღონისძიების მიზანი იყო სტუდენტებისთვის ალცჰაიმერის
დაავადების არსის, პათოფიზიოლოგიური მექანიზმების,
თანამედროვე დიაგნოსტიკისა და თერაპიული მიდგომების
გაცნობა. ასევე, მიმდინარე სამეცნიერო კვლევებისა და
ეთიკური საკითხების განხილვა, რაც ალცჰაიმერის
დაავადების კლინიკური მართვის ასპექტებს უკავშირდება.

მიღწევები და გამოწვევები ალცჰაიმერის
დაავადებაში

თსა-მ Food Fest-სა და კარნავალს უმასპინძლა, რომელმაც
გააერთიანა 37-ზე მეტი სხვადასხვა ქვეყნის
წარმომადგენელი სტუდენტი.
სტუდენტებმა თავიანთი კულტურა წარმოადგინეს მათი
ქვეყნისთვის დამახასიათებელი საკვებითა და უნიკალური
ტრადიციული სამოსით.
ღონისძიება ორგანიზებული იყო თსა-ს სტუდენტების მიერ.
კარნავალზე შედგა თსა-ს მუსიკალური ბენდის დებიუტიც.
სტუდენტებმა შეასრულეს ყველასათვის ცნობილი
კომპოზიციები. 

Food Fest

მასშტაბურ სტუდნეტურ ფესტივალში სტუდფესტი 2025 თსა-
ს სტუდენტები კვლავ აქტიურად იყვნენ ჩართულნი.
სტუდენტებმა მონაწილეობა მიიღეს სპორტულ და
ინტელექტუალურ თამაშებში, ასევე ჩაერთნენ
მოხალისეობრივ კომპონენტშიც.
გასული წლის მსგავსად, წელსაც თსა-ს სტუდენტებმა
დაიკავეს საპრიზო ადგილები.
ნუცა გაბიტაშილმა ჩოგბურთში გამართულ შეჯიბრში მეორე
ადგილი მოიპოვა.
დებატების კონკურსში ასევე მეორე ადგილი დაიკავა თსა-ს
გუნდმა, რომლის შემადგენლობაშიც იყვნენ: მარიამ
ტურაშვილი, გიორგი ბარაქაძე და ალეკო ჩხეტია.
მოხალისებრივი პროექტის "Tomorrow Begins Today"-
შედეგებს სპეციალური ჟიური სექტემბრის ბოლოს
გამოავლენს. პროექტის მიზანია ორსულ ქალებსა და
ახალბედა დედებს მიაწოდოს სანდო და პრაქტიკული
ინფორმაცია სკრინინგების აუცილებლობისა და უსაფრთხო
ორსულობის შესახებ.

სტუდფესტი 2025

თსა-ს სამეცნიერო კლუბმა ჩაატარა ღონისძიება „იშვიათი
დაავადებების მოლეკულური საფუძვლები“. ღონისძიების
მიზანი იყო იშვიათი გენეტიკური და მეტაბოლური
დაავადებების შესახებ ცნობიერების ამაღლება, ასევე
თემატური კვლევების განხილვა. თსა-ს სტუდენტებმა
წარმოადგინეს პრეზენტაციები ისეთი პათოლოგიების
შესახებ, როგორიცაა ფენილკეტონურია, ფიბროზული
დისპლაზია, პორფირია, თანდაყოლილი ტკივილის
უგრძნობლობა, თანდაყოლილი რეტინალური დისტროფია,
სტიფ-პირსონის სინდრომი, ფილიპსის სინდრომი, და
ფატალური ოჯახური ინსომნია. თითოეული მოხსენება
წარმოადგენდა დაავადების მოლეკულურ მექანიზმებს.

იშვიათი დაავადებების მოლეკულური
საფუძვლები

თსა-ს სტუდენტებმა, ნანუკა ყაჭიურმა და მარიამ
ქევხიშვილმა წარადგინეს პრეზენტაცია: “ჯანდაცვის
სისტემა საქართველოში”. მიმოიხილეს საქართველოს
საზოგადოებრივი ჯანდაცვის გამოწვევები და მიმღწევები.
პრეზენტაცია გაიმართა თსა-ს პარტნიორი უნივერსიტეტის,
ბერლინის აკონის გამოყენებითი მეცნიერებების
უნივერსიტეტის გლობალური ჯანდაცვის ფაკულტეტის
მოწვევით. 

ჯანდაცვის სისტემა საქართველოში
თსა-ს კარიერული განვითარების სამსახურის ინიციატივით
PLAB/UKMLE-ის ვორქშოპი გაიმართა, რომელსაც უძღვებოდა
აკადემიის ერთ-ერთი გამორჩეული კურსდამთავრებული –
აჯინკია ქულკარნი, რომელიც ამჟამად მუშაობს ბელფასტში,
დიდ ბრიტანეთში, შინაგანი მედიცინის მიმართულებით.
აჯინკიამ თსა-ს სტუდნტებს გაუზიარა ინფორმაცია
PLAB/UKMLE-ის გამოცდასთან დაკავშირებით, კეძოდ, რა
პროცედურები უნდა გაიაროს გამოცდის ჩაბარების
მსურველმა პირმა, რა ლიტერატურით უნდა
იხელმძღვანელოს, როგორია მომზადების ეტაპები,
ხანგრძლივობა და ა.შ. გარდა ამისა, ისაუბრა საკუთარ
გამოცდილებაზე და კარიერულ შესაძლებლობებზე დიდ
ბრიტანეთში.

PLAB/UKMLE-ის ვორქშოპი

"Tomorrow Begins Today" — თსა-ს სტუდენტების
მოხალისეობრივი პროექტია, რომელიც „სტუდფესტი 2025“-
ის ფარგლებში განხორციელდა. პროექტის მიზანია ორსულ
ქალებსა და ახალბედა დედებს მიაწოდოს სანდო და
პრაქტიკული ინფორმაცია სკრინინგების აუცილებლობისა
და უსაფრთხო ორსულობის შესახებ, ასევე ლაქტაციის
პროცესისა და მისი მნიშვნელობის, ახალშობილთა სწორი
მოვლისა და აღზრდის ტექნიკების შესახებ. 
თსა-ს სტუდენტების იდეა დაფუძნებულია მსოფლიო
ჯანდაცვის ორგანიზაციის (WHO) 2025 წლის თემაზე - “Healthy
beginnings, hopeful futures”, რომლის მთავარი მიზანია
პოპულარიზაცია გაუწიოს დედათა და ახალშობილთა
ჯანმრთელობას.
პროექტის ფარგლებში სტუდენტებმა საბა ზაქრაძემ, ანა
გაბრიჭიძემ, ელენე საჯაიამ, სოფო შამუგიამ და თათა
ტატალაშვილმა ჩაატარეს აქტივობები მოხალისეობრივ
მშობელთა სკოლაში. მთავარ აქტივობას, რომელსაც
სპეციალურად მოწვეული ჟიური აფასებდა, წინ უძღვოდა
საინფორმაციო შეხვედრები და ვორქშოპები.
მშობელთა სკოლის მსმენელებს მიეწოდათ ინფორმაცია
ახალშობილებში პირველად დახმარებაზე, რა ითვლება
ახალშობილებში გადაუდებელ მდგომარეობად, რა არის
ნორმა და რა მოითხოვს დაუყოვნებლივ ყურადღებას. ასევე,
ღუდუშაურის კლინიკის მეან-გინეკოლოგი და ასოცირებული
პროფესორი, თსა-ს მოწვეული ლექტორი ლარისა მელია
ესაუბრა ორსულებს ორსულობის მიმდინარეობაზე. რა უნდა
იცოდეს მომავალმა დედამ, როგორ იზრდება ნაყოფი
კვირიდან კვირამდე, როგორ იცვლება ქალის სხეული და რა
ტესტების ჩატარებაა მნიშვნელოვანი.
შემაჯამებელი აქტივობა კი მიზანად ისახავდა
ორსულთათვის ახალშობილის მოვლის ეტაპების
გაზიარებას მისი დაბადების პირველივე წამიდან. 
პროექტის შემაჯამებელ აქტივობას სპეციალური ჟიური
დაესწრო. სტუდფესტი 2025-ის ფარგლებში დაგეგმილი
მოხალისეობრივი კონკურსის შედეგები მიმდინარე წლის
შემოდგომაზე გახდება ცნობილი.

მოხალისეობრივი პროექტი - "Tomorrow Begins

Today"

თსა-ს სტუდენტების ინიციატივით განხორციელდა პროექტი
„VitalCare“, რომლის მიზანია მოზარდებისთვის
პრაქტიკულად გამოსადეგი საბაზისო სამედიცინო ცოდნის
მიწოდება. პროექტი ასევე ემსახურება საზოგადოებრივი
ჯანმრთელობის ცნობიერების ამაღლებას და გადაუდებელ
შემთხვევებში სწორი რეაგირების კულტურის
დამკვიდრებას.
პროექტი განხორციელდა პეტრე შოთაძის სახელობის
თბილისის სამედიცინო აკადემიის სტუდენტების მიერ:
ლევან ბახტაძე, მარიამ ბერძენიშვილი, ლია თევდორაძე,
თამარ ქობულაშვილი და ნინო ჩხუტიშვილი. აღნიშნული
პროექტი განხორციელდა თსა-ს სოციალური და
კულტურული სტუდენტური საგრანტო კონკურსის
ფარგლებში. “VitalCare” კონკურსის ერთ-ერთი გამარჯვებული
პროექტია.
„VitalCare“-ის საგანმანათლებლო ვიზიტებმა საქართველოს
არაერთი რეგიონი მოიცვა — თბილისი („მწვანე სკოლა“),
რუსთავი (სპორტის მუზეუმი), გორი („AC“ სკოლა), ახალციხე
(„მზექა“), ბაკურიანი და სამტრედია (წმინდა ნაზარი ლეჟავას
სახელობის სკოლა). 

„VitalCare“- ცოდნა, რომელიც სიცოცხლეს
იცავს

თსა-ს სტუდენტური კლუბის „საზოგადოების დამხმარეების“
ხელმძღვანელის ანანო ახობაძის ინიციატივით, ივანე
ჯავახიშვილის სახელობის თბილისის სახელმწიფო
უნივესრიტეტის (თსუ) სტუდენტთან თანამშრომლობით
ჩატარდა ვორქშოფი სახელწოდებით „Immunize to Protect“,
რომელიც მიზნად ისახავდა იმუნიზაციის შესახებ
ცნობიერების ამაღლებას და სწორი ინფორმაციის
გავრცელებას. ღონისძიებას სხვადასხვა უნივერისტეტის
სტუდენტები ესწრებოდნენ. დამსწრეებს შორის იყვნენ
თბილისის სახელმწიფო უნივერსიტეტისა (თსუ) და
თბილისის სახელმწიფო სამედიცინო უნივერსიტეტის (თსსა)
სტუდენტები.
ვორქშოპში მონაწილეობდა თსა-ს იმუნოლოგიის ლექტორი,
მარიამ კვეზერელი, რომელმაც დეტალურად ისაუბრა
იმუნიზაციის იმუნოლოგიურ მექანიზმებზე. მასთან,
სტუდენტებმა აუდიტორიას მიაწოდეს ინფორმაცია
ვაქცინაციის არსის, გავრცელებული მითების და იმუნური
დაცვის პროცესის შესახებ. 

IMMUNIZE TO PROTECT

@TBILISIMEDICALACADEMYWWW.TMA.EDU.GE TMA@TMA.EDU.GE (+995 32) 2912484



სტუდენტური ცხოვრება 

გაცვლითი პროგრამა

აპრილი 2025 - აგვისტო 2025 მეშვიდე გამოცემა

ჩვენი 45 სტუდენტი თურქეთში, 2025 წლის საზაფხულო
სტაჟირების პროგრამაზე იმყოფებოდა.
ათათურქის უნივერსიტეტი, კარადენიზის ტექნიკური
უნივერსიტეტი, რეჯეფ თაიფ ერდოღანის უნივერსიტეტი:
სტუდენტებმა სტაჟირება გაიარეს შემდეგი მიმართულებებით:
ზოგადი ქირურგია, მედიცინა, შინაგანი სნეულებები,
პედიატრია, დერმატოლოგია, გინეკოლოგია და მეანობა, გულ-
მკერდის დაავადებები

ბლოგები

@TBILISIMEDICALACADEMYWWW.TMA.EDU.GE TMA@TMA.EDU.GE (+995 32) 2912484

Read Read Read

Read Read Read

https://tmablogger.blogspot.com/2025/07/special-needs-support_10.html
https://tmablogger.blogspot.com/2025/07/lithuanian-adventure.html
https://tmablogger.blogspot.com/2025/07/shaping-my-future.html
https://tmablogger.blogspot.com/2025/08/beyond-borders.html
https://tmablogger.blogspot.com/2025/07/spring-chronicles-from-vilnius.html
https://tmablogger.blogspot.com/2025/07/european-memories-in-klaipeda.html

კურსდამთავრებულთა გამოსაშვები ღონისძიება

